
O BNG considera un escándalo e unha estafa a 

vergoñenta escalada de prezos da factura da luz, que 

segue asfix iando ás  fami l ias  e  last rando a 

competitividade das empresas mentres as grandes 

empresas eléctricas continuan incrementando os seus 

millonarios beneficios. 

No caso de Galiza engádese a discriminación que 

supón non obter beneficio algún malia ser o noso País 

produtor de enerxía e, lonxe de obter beneficio colectivo, 

provoca prexuízos ambientais e sociais con disparates 

como a pobreza enerxética que sofren 190.000 persoas 

na Galiza, aínda exportando electricidade a esgalla. 

A luz sobe porque os gobernos queren. Que teñamos un 

dos prezos da electricidade máis altos é por causa da 

dependencia que padece Galiza e dunha lexislación que 

está feita á medida das empresas eléctricas e que foi 

avalada polos gobernos do PP e do PSOE no seu 

momento, e actualmente segue a selo por parte do 

goberno do PSOE e Unidas Podemos á fronte do 

goberno do Estado español. 

Por todo isto, no BNG defendemos que os recursos 

enerxéticos da Galiza teñen que estar baixo control 

público galego, en exercicio da nosa soberanía. 

Urxe pór coto a esta estafa ás galegas e galegos e no 

BNG temos alternativa: 

Ÿ Unha tarifa eléctrica propia para Galiza que, 

atendendo aos verdadeiros custos da produción,  

abarataría a factura da luz en beneficio das galegas 

e galegos. 

Ÿ Eliminación dos suplementos territoriais da tarifa 

eléctrica, impedindo esta nova discriminación sobre 

Galiza.

Ÿ Redución do IVE da factura da luz ao 4%, pois a luz é 

un ben esencial.

Ÿ Creación dunha empresa pública galega que integre 

os encoros que remataron o período de concesión e 

socializando os beneficios xerados pola produción 

eléctrica, nomeadamente a eólica. 

Así presentabamos á veciñanza de Gondomar o noso 

programa para as eleccións locais de 2019. Hoxe, na 

metade desta andaina de catro anos, o compromiso 

ofrecido daquela segue vixente, e calquera persoa que 

teña atendido á actividade municipal haberá de aceptar 

que coa nosa continuada acción política, formulada a 

través das nosas propostas, denuncias, chamamentos 

e mesmo advertencias, algo mudou no concello de 

Gondomar coa presenza do BNG na corporación. 

Nestes dous anos de traballo, a nosa concelleira 

Manuela Rodríguez leva presentado preto de medio 

cento de iniciativas encamiñadas a mellorar a vida da 

veciñanza en asuntos tan importantes como a atención 

sanitaria, o saneamento, a subministración de auga, os 

servizos á comunidade educativa, a supresión das 

peaxes da AG-57, a igualdade, a cultura, o recibo da 

luz... Moitas destas iniciativas xorden de escoitar as 

demandas que nos trasladan as propias veciñas e 

veciños. 

Porque a autoorganización, a participación da 

sociedade na vida municipal, é a nosa teima. De aí a 

nosa insistencia na aprobación dun Regulamento de 

Participación Veciñal que permita e promova a 

intervención de veciñas e veciños nos asuntos da vida 

pública local, como antídoto do caudillismo, o 

despotismo, a incompetencia e a opacidade. Unha 

participación social que obrigue a atender os 

problemas reais das persoas por diante dos 

investimentos estéticos ou propagandísticos, e a 

practicar o consenso e a transparencia no canto da 

imposición e o escurantismo.

Atopámonos na metade do mandato municipal, mais a 

nosa andaina non se limita a catro anos. O obxectivo do 

BNG non é ocupar unha cadeira na alcaldía co único 

propósito de renovala. Nós temos un proxecto ben 

definido: acadar benestar e vida digna para a veciñanza, 

e aí seguiremos a traballar arreo en todos os eidos. 

Porque o BNG non defrauda.

Na metade da andaina: 

renovamos o compromiso do BNG con Gondomar

O espolio da nosa enerxía sáenos moi caro. 

A suba da luz é unha estafa.
Artigo de Ana Pontón, portavoz nacional do BNG

O Galiñeiro e o modelo enerxético

En abril, o BNG convocou unha acción contra o depredador proxecto 

eólico que o PP pretendía instalar na Serra do Galiñeiro. A mobilización, 

que contou coa colaboración da Comunidade de Montes de Vincios e 

coa asistencia de numerosas veciñas e veciños, converteuse na última 

das moitas accións en defensa da Serra. Tan só cinco días despois, a 

Xunta anunciaba que non se ía tramitar ese parque eólico. Esa gran 

vitoria colectiva vén demostrar, máis unha vez, que a mobilización 

social é quen de frear o despropósito e de conquistar un futuro mellor.

Fronte o modelo eólico do PP, que espolia os recursos galegos para 

beneficio das grandes empresas foráneas, o BNG seguirá a defender 

unha enerxía eólica sustentábel, xusta e galega.

Recollida sinaturas en Gondomar

“Queremos un concello para vivir e para 

traballar, un concello ben xestionado, con 

servizos públicos de calidade que garanta 

o benestar e a vida digna da veciñanza. Un 

concello democrático, transparente e 

participativo. Un concello galego e en 

galego, un concello pola igualdade e 

contra o patriarcado. Garantimos que 

imos poñer todos os nosos azos na 

defensa deses fins, e ben sabedes que o 

BNG non defrauda”.

O BNG está a desenvolver en todo o país unha campaña de 

recollida de sinaturas contra da brutal suba da luz e a presentar 

iniciativas nos parlamentos galego e do Estado. Tamén unha 

moción nos concellos, que en Gondomar foi aprobada por 

unanimidade, instando o Goberno do Estado a unha nova 

regulación da tarifa por ser a electricidade un ben de primeira 

necesidade e non un luxo.

E defendemos unha tarifa propia, porque, sendo Galiza 

exportadora de enerxía eléctrica, é un gran agravio que a 

paguemos aquí máis cara que en Madrid.

Manuela Rodríguez. Portavoz Municipal BNG



Galiza é a segunda comunidade do Estado con menor 

implantación da banda larga. Xunta e Estado están a 

incumprir os obxectivos da Axencia Dixital Europea, que 

fixaban para Galiza, en 2020, unha velocidade mínima de 

acceso a Internet de 30Mbps. Mais no rural aínda non se 

acada nin o 10%, unha fenda dixital que evidencia que 

estamos nunha Galiza de dúas velocidades.

A portavoz do BNG en Europa, Ana Miranda, e a 

concelleira nacionalista Manuela Rodríguez, en reunión 

con representantes da plataforma “Gondomar Fibra 

Xa!”, trasladáronlles que o BNG defende que se executen 

sen dilación os fondos que a UE pon a disposición dos 

Estados membros para garantir a conectividade, e que 

toda a poboación poida dispoñer dun acceso adecuado 

a Internet de banda larga. “Existindo diversos recursos 

cos que solucionar a fenda dixital, como os fondos 

FEDER, non pode ser que en Gondomar, como noutras 

zonas do país, existan problemas de acceso á fibra 

óptica”, declarou Miranda.

Recentemente, o deputado do BNG no Congreso, Néstor 

Rego, esixiu que o goberno PSOE-Podemos garanta a 

cobertura dixital do medio rural en toda Galiza, tanto 

para o acceso á banda larga como para unha boa 

cobertura de telefonía móbil. Así mesmo, no Parlamento 

galego, a deputada nacionalista Carmela González 

presentou unha iniciativa que demanda do goberno 

Feixóo solucións inmediatas para a cobertura de 

Internet na totalidade do concello, e que se lle faga 

cumprir a Movistar, como empresa subvencionada, os 

compromisos adquiridos para o despregamento da fibra 

óptica en Gondomar.

Nos días que seguiron ás eleccións municipais de 2019, 

Ferreira celebraba a súa maioría absoluta ofrecendo 

man tendida ás demais forzas políticas e prometendo 

resolver “problemas eternos como o do saneamento”. 

Agochaba que eses problemas foron e seguen a ser 

alimentados por el mesmo dende que accedeu á 

alcaldía no 2015. 

A respecto da man tendida, segue a ofrecer os seus 

permanentes desplantes á oposición, o abuso na 

presidencia dos plenos, o menosprezo ás concelleiras 

ou a aplicación da maioría absoluta como norma e razón 

da súa política. Leva seis anos impedindo a aprobación 

dun Regulamento de Participación Veciñal e non é quen 

de elaborar uns orzamentos municipais propios, tendo 

que recorrer continuamente ás modificacións 

orzamentarias para facer fronte a obrigas ordinarias ou 

gastos non prioritarios. 

En canto a resolver problemas eternos, pasados seis 

anos de goberno do PSOE, Gondomar segue a padecer 

as carencias de hai vinte anos e as reclamacións da 

veciñanza son ignoradas polo alcalde. Do seu desprezo 

aos movementos sociais ben saben os colectivos que 

reivindican mellores servizos de transporte ou internet, 

a comunidade educativa, as asociacións culturais, a 

hostalaría e o comercio... Veciñas e veciños convertidos 

en oposición por un alcalde que rexeita a democracia 

participativa e que manifesta incompetencia para o 

diálogo e incapacidade para chegar a acordos. 

Esquecen Ferreira e o PSOE de Gondomar que a función 

dun alcalde é mellorar a vida da veciñanza: promover 

actuacións que pulen pola economía local e o emprego; 

mellorar a calidade dos servizos públicos e reclamar o 

cumprimento das obrigas das outras administracións, 

apoiando e mesmo encabezando as reclamacións e 

mobilizacións sociais que se produzan. 

Por contra, a obsesión deste alcalde é o autobombo e a 

nova obra mediática coa que tapar outros catro anos de 

inoperancia. Para el, o resto son cuestións menores a 

incluír na propaganda da vindeira campaña electoral, 

para tentar convencer ás votantes de que Ferreira se 

preocupa dos seus problemas.

Alcalde Ferreira: dous anos máis de incompetencia

En xaneiro de 2020 o pleno municipal aprobou a 

ordenanza de normalización lingüística que, entre 

outras cuestións, prevé a posta en marcha dun Servizo 

de Normalización Lingüística que impulse medidas para 

frear a perda de falantes de galego no noso concello. 

Ano e medio máis tarde, o alcalde Ferreira segue a 

incumprir a súa propia normativa e máis outra vez, non 

solicitou a subvención que ofrece cada ano o Servizo de 

Lingua da Deputación de Pontevedra para a creación do 

Servizo de Normalización.

Está claro que a Ferreira non lle importa moito o galego. 

El mesmo ten afirmado varias veces que só quería a 

ordenanza por ser ésta un requisito para poder optar a 

algunhas subvencións. Nada lle preocupa ao alcalde 

que en Gondomar o galego siga perdendo falantes, de 

xeito especialmente grave entre a mocidade: segundo 

un estudo realizado en 2019 por alumnado da ESO do 

IES Terra de Turonio sobre a situación da lingua galega 

na súa contorna familiar, o uso do galego reduciuse 

entre a xente moza do 41% ao 28% nos últimos anos, un 

dato certamente alarmante.

Esta situación, froito de máis dunha década de políticas 

lingüicidas da Xunta do PP, vese agravada pola falta de 

compromiso doutros gobernantes, como o alcalde 

Ferreira e o seu goberno do PSOE, que, ademais de non 

faceren uso habitual da nosa lingua, incumpren 

deliberadamente a normativa municipal que os obriga a 

impulsar a normalización do uso do galego no noso 

concello.

O galego perde falantes en Gondomar 

e Ferreira mira para outro lado 

 Plan Concellos 2018-2019 Gondomar 

 * Saneamento: 47.578,93€ 

 * Parque lúdico-canino: 84.920,05€ 

 Así pretende Ferreira 

 resolver os problemas eternos??? 

Máis unha vez, tivo que ser unha esixencia do BNG a que 

forzou aos gobernos de Feijóo e de Ferreira a cumprir as 

súas obrigas coa comunidade educativa. A piques de 

iniciar o período de matriculación, as familias souberon 

por fin que haberá servizo de comedor nos colexios de 

Gondomar para o vindeiro curso.

A Xunta de Galiza ten competencias plenas en materia 

educativa e, polo tanto, debe prover a prestación deste 

servizo público educativo, mais ten por costume 

descargar as súas obrigas noutras administracións ou 

directamente nas familias. Pola súa banda, o goberno 

municipal demostrou novamente o seu desleixo e 

incompetencia: no canto de esixirlle á Xunta que 

asumise a xestión dos comedores, limitouse durante 

meses a manifestar que o Concello non quería seguir co 

convenio de colaboración vixente dende 2013-14 e nada 

fixo por buscar unha alternativa de solución. E no medio, 

as familias coa incerteza de se terían ese servizo 

esencial para a conciliación. 

No BNG, recollendo as demandas das ANPAs, esiximos 

dos gobernos da Xunta e do Concello que garantan a 

prestación do servizo de comedores escolares en 

condicións dignas e a un prezo razoábel, que se adapte 

ao nivel de renda de cada familia. E seguimos 

reclamando o servizo de aulas matinais, compromiso 

adquirido pola Concellaría de Benestar Social e un dos 

obxectivos do Plan de Igualdade da Concellaría de 

Igualdade, ambas as dúas xestionadas pola socialista 

Nuria Lameiro. Investir neste eido sería dar un bo uso 

aos remanentes do Concello, ben mellor que as obras 

“estéticas” das que tanto gosta o alcalde. 

Comedores escolares: 

gobernos Feijóo e Ferreira, a remolque do BNG

O BNG esixe en Europa, 

no Congreso e no Parlamento galego 

a cobertura dixital en todo Gondomar      

Encontro de Miranda e Rodríguez coa Plataforma Gondomar, Fibra Xa!

 Aulas matinais, 

 promesa incumprida 

Manifestación 17 maio 2021


